
1.UVOD 
Rasizam je prisutan u svim djelovima svijeta i svjedoci smo borbi različitih kulturnih i rasnih grupa koje 
često završavaju krvavo. Predrasude i diskriminacije su dio svakodnevnice, pogotovo za izbjeglice ili 
doseljenike koji su naselili različite djelove svijeta u potrazi za boljim životom. Ti ljudi koji teže ka boljem 
bivaju često mete rasizma, kao i odbojnosti od onih koji su u sami nekoliko generacija ranije bili 
doseljenici. Rasizam je tema s kojom su se svi susreli mnogo puta u životu i svi imaju neka mišljenja oko 
samog značenja riječi rasizam. Definicija postoji mnogo ali svaki pojedinac na tu definiciju ima dodati 
nešto. 
2.ISTORIJA I RAZVOJ RASIZMA 
Tačno nastajanje rasizma nije poznato. Ono što je uzeto kao istorijski dokaz je spoznaja o crnim ljudima. 
Istraživanja kontinenata datira iz 15-og vijeka kad su se Evropljani radi istraživanja trgovine upuštali u 
plovidbe dotad nepoznatim morima i osvajanju neizsstraženih kopnenih prostora, pri čemu su porobljavali 
domorodačko stanovništvo. Milioni ljudi su nakon toga selili iz Evrope da nastane ta novootkrivena 
područja. Samim naseljavanjem i trgovinom roblja nastala su masovna kretanja naroda a s tim kretanjem 
nastao je i rasizam. Zbog nerazvijenosti zemalja koje su kasnije kolonizovane nastaje razliučitost među 
rasama u kojoj bijela rasa zauzima dominantnu ulogu. Rasizam kroz istoriju se razvijao pod uticajem 
napretka u prirodnim nauklama. Jedan od primjera je Charles Darwin i njegova teorija evolucije koja je 
rasistima dala ideju o primjeni te teorije na odnose među različitm rasama. Rasizam su razvili evropski 
antropolozi u 19-om vijeku istraživajući primitivne rodove te su smatrali da su ti narodi primitivni kako 
kulturno tako i bilološki, s obzirom na njihove tada slabije umne sposobnosti. Oni su se takođe oslanjali na 
Darvinovu teoriju evolucije, obrazlažući kako su različite rase manje ili više odmakle u evolucijskom 
napretku u odnosu na izumrle pretke koje čovjek dijeli sa čovjekolikim majmunom. 
Dodatni poticaj rasizmu bio je imperionalizam zahvaljujući kome su bjelačke države u Evropi i SAD-u 
dobile vlast nad velikim brojem crne i žute rase, te čijem je porobljavanju rasizam dao ideološko 
opravdanje. Rasizam je ponekad dobijao i svoju institucionalnu formu, najviše u mješanjim sredinama gdje 
je provođena rasna segregacija i rasna diskriminacija. Primjeri koji su najpoznatiji su južne države SAD-a 
do 1960-ih, kao i Južna Afrika pod režimom apartheida. 

